
fredag 25. juli  
Musikalsk «tjuvstart»  

soMMarljoM i Ørsta kyrkje
Den første av to Sommarljom-konsertar (sjå også laurdag 26. juli). Kl. 20.00 i Ørsta kyrkje.
Marea - ei konsertframsyning med fokus på hav. Jazztrioen Mapping Oceans improviserer 
musikk til videokunst og skulpturar av kunstnaren Henrik Koppen. Mapping Oceans: Jørn Øien - 
piano, Tore Sandbakken - trommer, Audun Ellingsen – bass. Mapping Oceans går alltid på scena 
med blanke ark og improviserer fram musikk som gjerne kan høyrest ut som låtar, men som alltid 
er spontan og skapt i «nuet». Henrik Koppen er ein svært spennande ung kunstnar frå Gjelsvika 
i Volda og student ved Kunsthøgskulen i Bergen. Videokunsten hans vil verte vist på fleire 
lerret rundt om i rommet, samt skulpturar,  nokre med lyse flater slik at ein kan projisere på dei. 
Resultatet er eit omsluttande miljø, der musikarane og publikum sit i midten av installasjonen, og 
kan følge med på kva som skjer i rommet.  
Billettpris kr 250,-. Pris for begge Sommarljom-konsertane kr 400,-
 
konsert på kaihuset i Ørsta
Bandet AMUSE  har vokse opp på Kaihuset. Kl. 19.00 opptrer dei her med ein gratiS konsert. 
arrangør: Kaihuset

«natur-rock» på rust
aMUSE spelar på rust Club & Scene i Ørsta frå kl 21.00. inngang kr 100,-

laurdag 26. juli 
opning i vikegata

kappritt for born
Det er eigne klasser for trehjulssykkel, sykkel med støttehjul og tohjuling med eller utan 
pedalar! Øvre alder for bruk av vanleg sykkel er 6 år. Vi er litt fleksible her, men dette er ei veldig 
kort løype. Løypa går gjennom heile gågata, med start i krysset ved Anders Aarsæther-gata. 
Løypelengd vel 200 meter. Det vert puljestart frå kl. 11.00, med fire i kvar start. Så gjeld det å 
kome først til mål! Premiering til alle ved Svendsen-garden før offisiell opning av festivalen. Det 
vert også premiering av kulaste kostyme og kulaste sykkel! Kle deg ut, og pimp opp sykkelen!
gratiS. Påmelding frå kl. 10.00 til 11.00 ved Svendsen-garden. arrangør: Ørsta Sykkleklubb

offisiell opning naturfestivalen 2014 kl. 12.00 

bacalaofest i vikegata frå ca kl. 12.00-14.00 
I samarbeid med Bacalaofabrikken AS kan vi tilby gratis bacalao til alle som  vil kome og 
smake denne dagen!

soMMarkonsert Med norges Musikkorps forbund 
frå kl. 12.15. Tradisjonen tru stiller musikantane opp i Vikegata under opninga også i år.

topptur til jakta (1588 Moh.)
Oppmøte ved kaia på Viddal kl. 08.45. Jakta er eit av dei mindre besøkte fjella i 
Sunnmørsalpane, trass den fantastiske utsikta. Turen er tung og bratt, og med opptur i frå  
Viddal er det ekstra spennande og flotte omgjevnader heile vegen til topps. Fyrste delen opp  
frå Viddal går i gjengrodd rås, og kan vere kronglete. Omgjevnadane når vi går toppryggen  
mot den 3 meter høgde varden på toppen er derimot spektakulære, og utsikta der oppe er  
ei av dei beste i Hjørundfjorden. Manndomsprøva er å gå tre gongar rundt varden på toppen.  
Turen er ikkje høgdeutsett, men ved Jaktafoten er eit lite parti ein må vise ekstra merksemd. 
Deltakarane må ha gode sko, og kle etter tilhøva. Godt med mat og drikke er også naudsynt. 
Vi reknar med ca 8 timar tur/retur.  
Pris kr 600,-. Påmelding seinast 24. juli til tlf. 70 06 85 18 eller info@orstainfo.no  
arrangør: Sunnmøre Fjellførarlag

soMMarljoMkveld på Ørsta kunsthus kl. 20.00
Den andre av to Sommarljom-konsertar (sjå også fredag 25. juli). Svært variert musikk på 
menyen. Bl.a. blir det indisk musikk ved den norsk-indiske fiolinisten Harpreet Bansal og opera 
ved Karen Rosenberg Olsen og Morten Bollerud. I tillegg får vi besøk av unge, lokale talent og 
kanskje ei overrasking eller to. Harpreet Bansal har sidan barndomen studert både vestleg 
klassisk musikk og indisk klassisk musikk. Den indiske musikken lærte ho først av sin eigen far. 
Seinare tok ho masterstudier ved Norges musikkhøyskole med fordjupning i klassisk  
nordindisk musikk. Harpreet har som frilans også jobba på tvers av ulike musikksjangerar.  
Ho kjem med sin eigen trio Raga Bansal som i tillegg til Harpreet består av Andreas Bratlie 
(tablas), og Vojtech Prochazka (piano). Sopranen Karen Rosenberg Olsen har eit vidtfamnande 
repertoar som strekkjer seg frå barokk, via opera, lieder, jazz og cabaret til nyare komposisjonar. 
Ho vert jamnleg engasjert som solist til å halde konsertar i inn- og utland og har også fleire  
eigne skapande prosjekt. Denne kvelden skal ho framføre tangomusikk saman med 
trekkspelar Morten Bollerud. 
Billettpris kr 250,-. Pris for begge Sommarljom-konsertane kr 400,-

sØndag 27. juli 

topptur til bjØrkehornet (1260 Moh.) «fortoppen»
Den mest vitja toppen på fjellmassivet Bjørkehornet. Fantastisk utsikt over Sunnmørsalpane, 
Bjørke og bygdene inst i Hjørundfjorden. Start kl. 10.00 på Øvre Bjørke ved grinda til 
Bjørkeråsa. Sti til Tyssedalen gjennom skog, vidare til Tverrdalen, herifrå nordvest under 
fjellmassivet, over ein liten bre og opp til toppen. Krevjande tur, 12 km, 4t opp, 3 t ned. 
Du treng på turen: Solide sko, varme klede som ull og eit mellomlag, vindtette ytterkle  
(ev. regnkle), hue, vottar, god niste og rikeleg med drikke og noko førstehjelpsutstyr.  
Vi må ta omsyn til vêr og vind. Guiden har rett til å endre program grunna vêr og/eller tilhøve 
rundt deltakarane.  
Bindande påmelding innan 25. juli til post@hjorundfjordadventures.no eller Bente Christin 
Eriksen tlf. 90 15 14 47 eller Hildegunn Mork tlf. 91 68 83 81. Pris per. pers kr. 650.-  kontant 
ved oppmøte. avgrensa deltakartal. arrangør: tind & tare og Hjørundfjord adventures

«koMpassleik» for born i hovdeåsane
Frå ein bålbase ved badeplassen i Vassvika ved Hovdevatnet går det orienteringsrute  i området 
som ligg rundt. Borna får samle postar som gir premie tilbake ved ved bålet. Det vert høve til å 
grille medbrakt mat på bålet for den som vil. Ta gjerne med eige kompass om du har.  
Pris: kr. 80 per barn. Oppmøte ved badeplassen mellom kl. 11.30-15.00. arrangør: Vestferd

kunst- og kulturopplevingar i bakketunet på 
bjØrke
I Sunnmøre sitt eldste gardstun kan du få møte kunsthandverkarane Ingun Myrstad og Anita 
Abtahi. Anita Abtahi kallar seg ein «overfladisk kjeramikar», av di ho konsentrerer seg om 
overflata på objekta og har ei forskande tilnærming til fargar, mønster og teksturar. Resultatet 
blir fat og asjettar med ein særeigen dekor som du aldri har sett maken til.
Ingun Myrstad har hovudfag frå Kunshøgskulen med fordjupning i strikking på strikkemaskin.  
Ho strikkar mest kjolar, men også pulsvantar og huer. Mønstera og fargane er unike for kvart 
plagg og ho brukar gjerne stripar.
Ope frå kl. 12.00 til kl. 17.00. inngang kr 70. Born under 15 år gratis.  
Sal av kaffimat og enkel middag. arrangør: Bakketunet

faMiliekveld Med konsert på volda bygdetun
Frå kl 17.00 er alle hjarteleg velkomne til rømegraut og anna godt på Volda Bygdetun. For borna 
vert det laga til ulike aktivitetar og leikar – og der er gjerne nokre premiar på lur! Kl. 18.30 
startar konsert med Karen rosenberg Olsen og Venche Vartdal Leite. Sopranen Rosenberg 
Olsen har eit vidtfamnande og spennande repertoar. Venche Vartdal Leite framfører gjerne 
songar i gammal og ny drakt: Viser, salmar, roots og popmusikk der tekst og melodi har gjort 
inntrykk på Venche. Med seg har ho musikarane Adrian Simonsen – gitar og Levi-Andrè Leite – 
bass. inngang konsert kr 150,- for vaksne. gratis for born under 15 år.

Måndag 28. juli 

lag «den Menneskelege strikkeMaskina» 
Kva er å strikke, og kan vi ved å bruke våre eigne kroppar lage ein menneskeleg strikkemaskin?  
I «Human Knitting Machine» vil Ingun Myrstad fortelje om strikking og maskinar som strikker.  
Ho har med seg to store garnnøste som deltakarane skal strikke med og sjølve prøve å vere ein 
menneskeleg strikkemaskin. Ved å bruke hendene som strikkepinnar skal dei lage maskar: rette  
maskar, vrange maskar, striper og kanskje får vi til ein vrangbord? Deltakarane samarbeider om å  
strikke eit kjempestort strikketøy! Strikkinga startar i Bakketunet på Bjørke kl. 13.00.  
Hovudutstillinga med Øystein Tømmerås er å sjå i kufjøsen, medan det i kammerset er utstilling 
av keramikk og strikk ved Anita Abthai og Ingun Myrstad. Sal av mat.  
inngang Bakketunet kr 70,-. Born under 15 år gratis. Deltaking «strikkemaskin» kostar ikkje 
ekstra. arrangør: Bakketunet 

Måndag 28. juli 
 
overgangstur/faMilietur frå rotevassetra til 
vadstein

Omlag 6 km lang overgangstur i lettgått og barnevennleg terreng. Litt bratt nedstigning til 
Vadstein, så der kan det vere greit med ei vaksa hand å halde i om ein er under skulealder. 
Når ein vel skotøy bør ein ta høgde for at ruta kan vere blaut i starten.   
Oppmøte på rotevassetra kl. 10.30. Ta med niste, -og om de vil- badetøy. Vi rastar ved 
Vassteinvatnet eller Sætrevatnet alt etter forholda. Vi organiserer henting av bilar etter endt tur. 
Pris: kr 150 for vaksne, born under 15 år gratis. Kontant betaling ved oppmøte. 
Oppmøte kl. 10.30 på rotevassetra. Hugs bompengar. inga bindane påmelding, men 
dersom de vil ta del i skyssordning tilbake til bil, ver vennleg å gi beskjed per e-post til 
therese@vestferd.no  arrangør: Vestferd 

kveldstur til eitrefjellet
Start frå parkeringsplassen på skisenteret på Bondalseidet kl. 18.00. Turen går opp  
via Nakkeløypa, Rundt Storevatnet og Korsvatnet før vi rundar Eitrefjellet og går ned  
att bratthenget. Vakker utsikt og glimrande turterreng.  
gratiS tur, ca 3 t. ikkje påmelding. arr: trimgruppa på Sæbø v/ Bodil Skare 
Sjå også www.hjorundfjord.no

tysdag 29. juli 
 
kurs i akrobatikk: lÆr av ein Meister
Eskil Rønningsbakken, balansekunstnar i verdsklasse, held kurs i akrobatikk 29. juli–31. juli.
Også i år får vi besøk av Eskil, og har derfor gleda av å invitere til eit spennande kurs i akrobatikk 
/ balansekunst i Volda på Bratteberg skule. 
Vi deler deltakarane inn i to grupper: 7-10 år:  kl. 09.00 til kl. 12.00 tysdag og onsdag.  
11-15 år:  kl. 13.30 til kl. 16.30 tysdag og onsdag.
Torsdag er det dessutan framsyning på scena i Ørsta Kulturhus  (sjå programposten 
Festivalkonferanse). Det vert ikkje forventa at deltakarane skal kunne så mykje akrobatikk  
frå før.  
Kursavgift kr 450,- avgrensa plassar. Påmelding helst innan 27. juli til tlf. 70 06 85 18  
eller info@orstainfo.no arrangør: global Balancing og Naturfestivalen

topptur til kårdalstindane (1490 Moh.)
Bli med til eit litt lite brukt fjell med ei eventyrleg utsikt over Hjørundfjorden. Start frå  
Sellereite, øvste garden på Leira kl. 10.00. Først granskog, så merka sti. Vidare vandrar vi  
langs elva for så å svinge oppover ein rygg til Kårdalsbrunene. Vi går innover Kårdalen, tek så  
av og går i ur oppover vestryggen til toppen. Retur vestover til Vår Herres Skosyl og 
Årvikstindane. Krevjande tur, 10 km, 4 t opp, i overkant av 2 t ned. 
Du treng på turen: Solide sko, varme klede som ull og eit mellomlag, vindtette ytterklede  
(ev. regnklede), hue, vottar, god niste og rikeleg med drikke og noko førstehjelpsutstyr. Vi må 
ta omsyn til vêr og vind. Guiden har rett til å endre program grunna vêr og/eller tilhøve rundt 
deltakarane.  
Bindande påmelding innan 27.  juli til post@hjorundfjordadventures.no eller Bente Christin 
Eriksen tlf. 90 15 14 47 eller Hildegunn Mork tlf.  91 68 83 81. Pris per. pers kr 650.-  kontant 
ved oppmøte. avgrensa deltakartal. arrangør: tind & tare og Hjørundfjord adventures

tunkatten lurivar 
Kl. 13.00 inne på ivar aaasen-tunet. Pris kr 50,-

tysdag 29. juli
 
sykkeltriM rundt dalsfjorden
Den populære sykkelturen rundt Dalsfjorden vert arrangert også i år. På Lauvstad deler vi i to 
grupper, då vert det høve til å sykle litt raskare for dei som vil det. Det er svært lite trafikk rundt 
Dalsfjorden. Her er flott natur, og den 45 km lange løypa er relativt flat. Turen høver godt også 
for unge syklistar med nokre mil i beina!  
Oppmøte ved rådhuset i Ørsta kl. 16.45, eller Volda ferjekai kl. 17.15. Ferje til Lauvstad  
kl. 17.20 (hugs ferjepengar!). Vi brukar å rekke 20.15 ferja frå Folkestad på returen.
arrangør: Ørsta Sykkelklubb. gratiS deltaking.

konsert Med bØrre lØdeMel og oMvisning 

på Mylnå i volda
Bli med på ei interessant omvisning på Mylnå ved Elias Mo etterfulgt av ein flott konsert med 
Børre Lødemel. Børre har jobba med musikk heile sitt vaksne liv. Etter å ha spelt mange år i band 
er han no trubadur på heiltid og han har eit utruleg variert repertoar. Kl. 16.30. inngang kr 150,-.

onsdag 30. juli
 
overgangstur standal – nØvedalen – sÆbØ
Oppmøte på Sæbø ferjekai kl. 09.00, ferje til Standal kl. 09.10. Vi går opp Nøvedalen, over 
Høgereset m/ høve til dukkert i «Bjønnalauget» før vi går ned Holedalen om Holekonevatnet og 
Årskogstøylen. gratiS, men hugs ferjepengar. Ta med gode sko og rikeleg mat og drikke.  
Variert terreng, ca 6 t.
ikkje påmelding. arr: trimgruppa på Sæbø v/ Bodil Skare. Sjå også www.hjorundfjord.no

snorkling i lygnstØylvatnet
Ved snorkling i Lygnstøylsvatnet vil ein få sjå gamle setretuftar og vegar som no ligg under  
vatn. Etter ein har vore i vatnet vil det vere høve til å få skifte på seg tørt og få noko varmt i 
magen ved bålet. Aktiviteten vil gå føre seg puljevis mellom kl. 11.00 og  kl. 16.00. Ta med 
ullsokkar, tynn stillongs og trøye, handkle, og godt varmt tøy til du kjem på land. Dersom du har 
eiga maske og snorkel, eller symjeføter, ta med dette. Lån av våtdrakt inngår i prisen, maske/
snorkel og symjeføter kan også lånast om du ikkje har det sjølv. 
Pris: kr. 600 per person. Oppgi ca storleik ved påmelding. Born kr. 400.  Må være fylt 10 år  
og være symjedyktig. Kontant betaling ved oppmøte. Spørsmål kan rettast til  
therese@vestferd.no. Påmelding innan 26. juli til kurs@vestferd.no. Når påmeldinga er 
stengt, vil du motta ein e-post med nærare tidspunkt for oppmøte. atterhald om vêr og  
sikt i vatnet. arrangør: Vestferd

topptur til vassdalstinden (1277 Moh.)
Oppmøte på Vallasetra kl. 10.00. Vassdalstinden med si taggete egg er ein lett tilgjengeleg, 
men særs alpin topp. Mange er usikre på vegvalet, men når ein treff rett er det artig småklyving 
til toppen. Om ein ikkje er glad i klyving kan ein gå inne i renna, og likevel kome seg til topps.  
Turen opp gir deg ei fin oppleving av å meistre bratte egger, og du vil kjenne deg trygg heile 
vegen. Ein fin begynnartopp for å utfordre seg sjølv om ein er litt usikker på bratte fjell. 
Vi reknar med ca 5 timar tur/retur. Litt laus småstein gjer at vi går egga samla eller puljevis.  
Pris kr 400,-. Påmelding seinast 28. juli til tlf. 70 06 85 18 eller info@orstainfo.no.   
arrangør: Sunnmøre Fjellførarlag

faMilietur til roMedalen og historier frå stØylen
Oppmøte på klubbuset til ØiL kl. 18.00 eller på parkeringsplassen i Kolås kl. 18.15. Dette er 
eit arrangement for alle, og ein vel sjølv om ein vil gå eller sykle fram til støylen. Er ein dårleg til 
beins kan ein sjølvsagt bruke bil. Det vert sal av sveler og potetkake og historie frå støylslivet i 
gamle dagar. Hyttene skal vere opne, slik at ein kan få kike inn. Kanskje vert det en liten trall også!  
arr: trimgruppa i ØiL. gratis. ikkje påmelding.

onsdag 30. juli 
 
konsert Med stig ulv på fru svendsen kunst og 

kulturkafé i Ørsta
Stig Ulv er ein spennande gitarist. Bli med til eit lyrisk landskap av stemningsfull 
instrumentalmusikk. Kl. 19.00. inngang kr 150,-

torsdag 31. juli
 
den store rundturen 2014
«Bakken» Bakkedalsvegen på Finnes – Dukhornet  – Kjerringkjeftane – Finnes 
Oppmøte på Bjørke ved symjebassenget og Hjørundfjord Vandrerhjem Bjørke presis kl. 08.45.  
Avgang i bilar med felles køyring til «Bakken» - Bakkedalsvegen på Finnes. Bomveg kr 30,-.
Turen startar på nyrydda rås, går gjennom or og bjørkeskog til landskapet opnar seg inn mot  
den vakre Russadalen. Om lag 500 m.o.h. deler råsa seg, vi følgjer råsa opp dei bratte bakkane 
mot Dukhornet. På «heimveg» går vi attende eit lite stykke, runder ned under Dukhornet mot 
Isvatnet 1043 m.o.h. Herifrå over Kvamsedalskaret til toppen av Kjerringkjeftane 1028 moh.  
Frå Kjerringkjeftane går turen på god rås til bilane i «Bakken», herifrå attende til Bjørke.  
På Hjørundfjord Vandrerhjem Bjørke vert det også i år servert middag og det er høve til å 
overnatte. Turen er om lag 9 km lang og tek 7-8 timar. Dette er ein krevjande tur med alle slags 
føre under beina, ein må ha tette fjellsko med gode solar. Dagstursekk med ekstra skift, hue, 
vottar, gode ytterklede, stor niste og mykje drikke. Turleiarar: Hildegunn Mork tlf. 91 68 83 81,  
Svein Otto Melheim tlf. 91 13 89 74 og Jarle Myklebust tlf. 91 64 82 60
Fjelltur kr. 400,-.  Fjelltur og middag kr. 650, -. Fjelltur, middag og overnatting m/frukost  
kr. 1050,- pr. pers i dobbeltrom. Betaling for fjelltur direkte til turleiarane før avgang.  
Betaling for middag og overnatting direkte til Hjørundfjord adventures aS. Bindande 
påmelding til Naturfestivalen tlf. 70 06 85 18 eller info@orstainfo.no innan 29. juli.  
avgrensa plassar. arrangørar: tind & tare og Hjørundfjord adventures aS

festivalkonferanse på Ørsta kulturhus
Spennande konferanse med foredrag ved den verdskjende balansekunstnaren Eskil 
Rønningsbakken og tidlegare langrennsløpar Oddvar Brå. Vi har også interessante lokale 
deltakarar som forskar, trenar og forfattar Øyvind Sandbakk og fotograf Ma Ortiz. Stikkord  
for konferansen er «fokus» og «trening». Det vert dessutan oppvisning i akrobatikk ved borna 
som har gått på kurs hjå Eskil. Her er det mykje å glede seg til!  
Ørsta Kulturhus frå kl. 16.30-20.00. Billettpris kr 200,-. Førehandssal på turistkontoret, 
Webjørn Svendsensgt. 9. Ein kan reservere billett på tlf. 70 06 85 18  og info@orstainfo.no, 
eller ein kan kjøpe billett direkte ved inngangen.

spektakulÆr balansekunst i haMneparken
Eskil Rønningsbakken med oppvisning i Hamneparken i Ørsta sentrum kl. 20.15. gratiS  
arrangør: global Balancing

olsok på brudavollen
Sal av rømegraut kl. 14.00. Den tradisjonelle Olsokgudstenesta startar kl. 17.00.

fredag 1. august 
 
topptur til store sMØrskredtind (1631 Moh.)
Oppmøte ved Hotell Union på Øye kl. 08.30. Vi ventar på dei som kjem med ferja frå 
Sæbø kl. 08.00.
Den nest høgste toppen i Sunnmørsalpane er for mange eit utilgjengeleg fjell. Det er ingen enkle 
ruter til toppen, og det er tungt og langt, og topp-partiet er bratt. Vi startar i Norangsdalen, og 
det er rås og småur til vi kjem til sjølve topp-partiet. Ved rett vegval er det enkel, men bratt, 

småklyving mot toppen. Belønninga for dei som vågar seg til topps er ei storarta utsikt i alle 
retningar.   
Turen passar for fjellvande folk. Førarane vil ha med tau om nokon skulle kjenne seg 
utrygge, men taubruk er vanlegvis ikkje naudsynt her. Godt skotøy og kle etter forholda.  
Godt med mat og drikke er også naudsynt. Vi reknar med ca 8 timar tur/retur.  
Pris kr. 600,-. Påmelding seinast 29. juli til tlf. 70 06 85 18 eller info@orstainfo.no.   
arrangør: Sunnmøre Fjellførarlag

faMilietur til gildrehaMMaren – tverrberget – ring 
(511 Moh.)
Frå parkeringsplassen øvst i Kleppevegen i Volda startar turen kl. 11.00. Først grusveg til 
Kometland, deretter god rås til Gildrehammaren med fantastisk utsikt over Volda. Vidare 
vandring dels i barskog, dels i ope landskap til Tverrberget, deretter over nokre myrar til Ring 
som er det høgste punktet på turen. Retur gjennom skogen. Fint og lett terreng og tempoet vert 
tilpassa dei minste.
Du treng på turen: Tette sko, varme klede som ull, vindtette ytterkle (ev. regnkle),  niste og drikke. 
Vi må ta omsyn til vêr og vind. Guiden har rett til å endre program grunna vêr og/eller tilhøve 
rundt deltakarane. 
Påmelding seinast 31. juli. til Hildegunn Mork tlf. 916 88 381 eller turistkontoret 
700 68 518 eller info@orstainfo.no. gratis tur for born under 15 år, vaksne betalar kr. 150,- 
kontant ved oppmøte. arrangør: tind & tare 

fiskedag i Ørstaelva for born og ungdoM 
Fiske på Ose i Ørstaelva kl. 17.00–20.00. Oppmøte: Laksetunet på nedsida av Osbrua. 
Ta med eige fiskeutstyr, kan også lånast hos Ø.J.F.F. Opplæring og rettleiing. Etter fisket vert det 
sosialt samvær og grilling på Laksetunet. Bruk flytevestar til dei minste. Born og ungdom under 
16 år, gjerne med føresette, er velkomne.  
gratiS. ikkje påmelding. arr: Ørsta Jeger og fiskarforeining og Ørsta elveeigarlag

sMåbåttreff i Ørsta sMåbåthaMn 1.–3. aug.
Ørsta Småbåtlag inviterer til småbåttreff og kan tilby særs gode fasilitetar. Plass til over 100 
gjestebåtar. Det vert sett opp telt med plass til 500 personar, det vert grilling, servering og  
mykje god musikk.  
arrangør: Ørsta Småbåtlag

tunkatten lurivar 
 Kl. 13.00 inne på ivar aaasen-tunet. Pris kr 50,-

faMilietur til stokkesetra
Frammøte kl. 14.00 i Frølandsdalen (enden av bomvegen) på Stokkesida. Fin tur for alle – 
spesielt flott for småbarnsfamiliar, lett å gå. Ta med mat, vi tenner bål og det vert høve til å 
spidde pølser. Ikkje påmelding. gratiS tur, men bompengar. arr: trimgruppa på Sæbø. 
Sjå også www.hjorundfjord.no

20

laurdag 2. august

gratis frukost i vikegata
gratiS frukost på langbord i Vikegata. Triveleg og sosial møteplass. Overføring på storskjerm 
frå Tussa av Saudehornet rett opp. tidspunkt: kl. 10.00-12.00

saudehornet rett opp
Motbakkeløp med start i Ørsta småbåthamn. Start mosjonsklasse kl. 08.00, 
konkurranseklasse kl. 11.00. Overføring på storskjerm frå Tussa av Saudehornet rett opp i 
småbåthamna.
Startkontingent: konkurranseklasse kr 330,- , mosjonistar kr 150,-.  
Familie, max 4 personar: kr 400,- (gjeld berre mosjonistar). For meir informasjon og 
påmelding, sjå www.saudehornet.no. arrangør: Naturfestivalen 
 
barnelØp til skåla
Barneløp til Skåla for born fødde i 2004 eller seinare. Kr 100,-. Start frå kl. 08.00 i  
Ørsta småbåthamn. Startskot for dei som  vil  kl. 09.30. Medaljar til alle! For meir informasjon 
og påmelding, sjå www.saudehornet.no arrangør: Naturfestivalen

STARTSTART

MÅL  MÅL

Vasshus 3
Drikkestasjon
Mellomtid 1

Vasshus 1

Vasshus 2

Målgang
barneløp

Mellomtid 2
Vallahornet

Drikkestasjon

Saudehornet rett opp
Motbakkeløp

2014

Frå tareblad til tinderad – laurdag 2. august 2014

Fjelløp

frå 

0–1303
moh.

Premiar for

meir enn

100 000

Saudehornet rett opp, salsmesse, småbåttreff, mat/servering og dans
Saudehornet rett opp er eit løp både for konkurrentar og mosjonistar.

www.saudehornet.no – Ørsta Turistkontor, Webj. Svendsengt. 9, 6150 Ørsta. Tlf. 70 06 85 18. E-post: info@orstainfo.no

salsMesse, sMåbåttreff i Ørsta sMåbåthaMn,
Mat og drikke
arrangør: Ørsta Småbåtlag og Naturfestivalen

preMieutdeling saudehornet rett opp
Ørsta Småbåthamn kl. 17.00, Premiering i konkurranseklassa og flotte uttrekkspremiar til  
både mosjonistar, deltakarar i barneløpet og deltakarar i konkurranseklassa.

dans på Ørsta sMåbåthaMn
Frå kl. 21.00. Bjørns orkester spelar. arrangør: Ørsta Småbåtlag

eskil rØnningsbakken hjelper deg opp på 
bladet i Molladalen
Køyr innover Erdalen frå Barstadvik på  «Barstadsida» fram til parkeringsplass. Her møter 
turleiaren dykk, og det vert oppstart på felles vandring kl. 14.00. Dette er til dels ei tung rute, 
og det er viktig å ha gode fjellsko og nok tøy.  Eskil Rønningsbakken hjelper dei som vil prøve 
å kome seg opp på Bladet. Eskil har alt klatreutstyret , men for å gå renna skal alle ha på seg 
klatrehjelm. Vi har nokre hjelmar til utleige, men vi oppmodar deltakarar som sjølve har hjelm til  
å ta den med. Alle som går renna skal ha hjelm!
Pris for klatring: kr 200,- per person. grunna tryggleik rundt turen opp renna ber vi om at dei 
som blir med på turen melder seg på seinast 31. juli til turistkontoret tlf. 70 06 85 18 eller 
info@orstainfo.no. arr: global Balancing og Naturfestivalen

sØndag 3. august

topptur til MatØskja (1332 Moh.) 
Matøskja er høgste toppen i eit stort fjellmassiv mellom Høydalen og Bjørkedalen. Dette er det 
5. høgaste fjellet i Volda kommune. Flott topptur med vid utsikt i alle himmelretningar.  
Start kl. 10.00 frå enden av bomvegen (under Lauvhaugsetra) som går opp frå Øvsteberget.  
Vi går vestover opp ein rygg og skrått mot staret ved Grøndalsvatnet. Vidare opp på fjellryggen 
og til Blåfjellet. Vi går vestsida av Eggene 1288 moh. Bratt, men ikkje ulent og luftig. Krevjande 
tur, 11 km, 3,5 t opp, 2 t ned.
Du treng på turen: solide sko, varme klede som ull og eit mellomlag, vindtette ytterkle  
(ev. regnkle), hue, vottar, god niste og rikeleg med drikke og noko førstehjelpsutstyr. Vi må 
ta omsyn til vêr og vind. Guiden har rett til å endre program grunna vêr og/eller tilhøve rundt 
deltakarane.  
Bindande påmelding innan 2. august til Hildegunn Mork tlf. 916 88 381 eller turistkontoret 
tlf. 700 68 518 eller info@orstainfo.no. Pris per. pers kr. 650.-  kontant ved oppmøte.  
Bomveg kr 30,-. Begrensa antal. arrangør: tind & tare 

seterliv og gaMle tradisjonar på kvivssetra
Kom til seters og få vite meir om det gamle seterlivet av Valborg Hustadnes. Det vert kinning 
og meir til. Vi får også bli kjende med gamle husflids- og handverkstradisjonar.  
Frå kl. 11.00.  arrangør: Valborg Hustadnes, austefjord Bygdekvinnelag og Volda husflidslag 

kunst- og kulturopplevingar i bakketunet på 
bjØrke
Bli med på opning av ei ny hovudutstilling i kufjøset med biletkunstnar Astri Eidseth Rygh. 
Til utstillinga har ho  arbeidd med grafiske innslag frå dyreriket som naturleg har tilknyting 
til utstillingsromet. I tillegg til å stille ut måleri og grafikk, har ho fått frie tøyler til å lage ein 
installasjon i gardsmiljøet som tunet representerer. Keramikar Rolf Vatn er å finne i kammerset 
der han vil vise fram sine nyaste keramiske arbeid. Musikalsk innslag blir det òg.  
Opning kl. 13.00 inngang kr. 70.  Born under 15 år gratis. Sal av kaffimat og enkel middag.  
arrangør: Bakketunet  

faMiliedag Med padling og grilling på flØ
På vakre Flø fyrer vi opp grillen og leitar fram padleåra. Vi vil halde på frå kl. 11.00 og utover.  
Ta med eigen grillmat og noko å sitje på. Vert det dårleg vêr riggar vi oss til inne i naustet for å 
ete. Det vil bli høve for både små og store å prøve seg i kajakken inne i skjerma område mellom  
kl. 11.00 og kl. 12.00 og mellom kl. 15.00-16.00.

hØve til å ta våttkort 
Mellom kl. 12.00-14.00 og kl. 16.00 vil det verte høve til å ta Våttkort for den som vil det. 
Våttkortet gir deg innføring i dei mest grunnleggjande elementa ved padling, og er noko stadig 
fleire klubbar og kommersielle aktørar krev framlagt ved utleige av kajakk. 
For meir informasjon kring Våttkortordninga sjå www.padling.no/kurs/Sider/default.aspx
Pris: kr. 400 for vaksen og kr. 100 for barn. Maks kr 800 per familie. 
tillegg for våttkort kr. 200 per person. 
Spørsmål kan rettast til therese@vestferd.no. Påmelding innan 31. juli til kurs@vestferd.no 
arrangør: Vestferd og Lidunskapen ved Lidun Hareide

Følg med på www.naturfestivalen.no om 
oppdateringar og eventuelt endringar i 
programmet.

På alle våre fjellturar er det viktig å ta på seg 
høveleg skotøy og ha med seg nok tøy og niste. 
Tenk alltid gjennom eigen tryggleik og vis respekt 
for naturen sine krefter!

We offer a large variety of outdoor family 
activities, including hike, cultural walks and boat 
trips. For those who want to reach for the sky 
there is the possibility to climb exciting summits.  
Join both the locals and summer guests, and 
discover the nature that surrounds us! 

For more information and registration, please 
contact the tourist Office in Ørsta,  
tel: +47 70 06 85 18, e-mail: info@orstainfo.no

FRÅ TINDAR TIL DEG
STRAUM, TELEFONI, INTERNETT 
OG DIGITAL-TV. ALT FRÅ SAME KJELDE.

We offer a large variety of outdoor family activities, including hikes, 
cultural walks and boat trips. For those who want to reach for the sky,
there is the possibility to climb exciting summits. Join both the locals
and summer guests, and discover the nature that surrounds us! For
more information and registration, please contact the Tourist Office in
Ørsta, tel: 70 06 85 18, e-mail: info@orstainfo.no

Ørsta Camping
Osholane 2, 6150 Ørsta

Tlf. 70 06 64 77

Landhandelen, Vikegata 39, Ørsta

RÅDGIVANDE INGENIØRAR
 y Torvmyrane 11B, 6160 Hovdebygda 
 y tlf 70 04 83 80, e-post orsta@sweco.no
 y www.sweco.no

